
Þetta LSM skjal byggir m.a. á VKL-203 um leiðbeiningu nema

Í lögum um framhaldsskóla 92/2008 segir í 35. gr.

„Framhaldsskólar skulu setja sér áætlun um móttöku nemenda. Móttökuáætlun framhaldsskóla skal vera aðgengileg nemendum og foreldrum, þar sem m.a. koma fram upplýsingar um námið og skólastarfið almennt og foreldrum með annað móðurmál en íslensku og heyrnarlausum foreldrum er greint frá möguleikum á túlkaþjónustu. Móttökuáætlun vegna nemenda með annað móðurmál en íslensku skal taka mið af bakgrunni þeirra, tungumálafærni og færni á öðrum námssviðum“
Móttaka nemenda af erlendum uppruna:
1. Nemendur sækja um í gegnum Menntagátt.
2. Nýnemum og nemendum sem hafa búið lengi erlendis  býðst að fara í hægferð í kjarnagreinum.
3. Nemendum býðst að taka ÍSA áfanga og/eða stoðtíma í íslensku
4. Nemendur fá aðstoð námsráðgjafa við að skipuleggja námið. 
5. Námsráðgjafar fylgjast með námsframvindu nemenda og aðstoða þá við utanumhald náms.

6. Nemendur fá lengdan próftíma/séraðstæður í lokaprófum og aðstoð við lestur prófa þurfi þeir á því að halda.  
7. Námsráðgjafar eru foreldrum innan handar.
Undirbúningur undir móttökuviðtal

Forráðamenn fá úthlutaðan tíma fyrir mótttökuviðtal við upphaf annar.

Sá sem bókar tímann skráir nafn nemandans, fæðingarár, þjóðerni, tungumál og símanúmer forráðamanna og kannar hvort þörf er á túlkaþjónustu.

Forráðamenn eru beðnir um að veita þær upplýsingar sem þeir hafa og tengjast fyrri skólagöngu nemans, svo sem um greiningar, styrkleika og upplifun.

Móttökuviðtal

Móttökuviðtalið felur í sér að

· afla upplýsinga um nemandann.

· byggja upp traust samskipti milli heimilis nemans og skólans.

· veita forráðamönnum og nemanum upplýsingar um starfshætti skólans, s.s:

· skóladagatal

· stundatöflu

· heimasíðu

· kennsluhætti – heimavinnu og námsmat

· stuðning við námið

· tengiliði – símanúmer/netföng

· hvernig á að tilkynna forföll

· hvert neminn á að leita ef vandamál koma upp

· veita upplýsingar um skólareglur s.s. varðandi

· skólasókn.

· notkun farsíma.

· reykingar og önnur vímuefni.

· skemmtanir. 

· veita upplýsingar um hefðir og siði í skólanum.

· benda á ábyrgð og skyldur forráðamanna.

· útskýra boðleiðir milli heimilis og skóla.

Mikilvægt er að skólinn og forráðamenn komist að samkomulagi um hvaða samskiptaform skuli nota til áframhaldandi góðra samskipta, t.d. síma eða tölvupóst og nauðsynlegt er að ákveða fasta fundartíma.

Í lokin er nemanum og forráðamönnum sýndur skólinn.

Móttaka heyrnalausra/heyrnaskertra nemenda.

1.
Nemendur sækja um á Menntagátt.

2.
Nemendur fá kennslu við hæfi eins og kostur er.

3.
Nemendum býðst að fara í hægferð í byrjendaáföngum í kjarnagreinum.

4.
Nemendur fá aðstoð túlka á kennslutíma.

5.
Nemendur fá séraðstæður í prófum og lengri próftíma. 

6.
Nemendur fá aðstoð námsráðgjafa við að skipuleggja námið.

7.
Námsráðgjafar sjá um samskipti við Samskiptamiðstöð vegna túlkaþjónustu.

